NÓTAÍ  BREISE  AR  THUAIRISCEÁN  STAITISTIÚIL

ROINN  AN  OIDEACHAIS  2011/2012
AG BAILIÚ EOLAIS

Ní mór go dtugtar deis do thuismitheoirí an t-eolas atá de dhíth do dhaonáireamh na scoile a thabhairt i  dtimpeallacht atá faoi rún. Moltar go n-iarrfaidh scoileanna ar thuismitheoirí foirm atá bunaithe ar an teimpléad atá ar fáil ar SIMS ( Foirm Bhailithe Sonraí Daltaí) a chomhlíonadh

Is féidir go mbeidh ar an scoil socruithe speisialta a dhéanamh le cur ar chumas tuismitheoirí a bhfuil riachtanais ar leith acu an t-eolas atá ag teastáil a chur ar fáil. Mar chuid de na socruithe seo, d’fhéadfadh gur ghá agallamh a shocrú i gcás tuismitheora nach bhfuil scríobh acu, mar shampla tuismitheoir lagamhairc nó tuismitheoir neamhliteartha, aistriúchán a chur ar fáil do thuismitheoir nach bhfuil scileanna imleor Béarla aige le foirm a chomhlíonadh nó aon socrú eile a dhéanamh de réir mar is gá.

Iarrtar ar scoileanna a chinntiú go gcloíonn siad le forálacha  an Acht um Chosaint Sonraí 1998 agus iad ag bailiú eolais a bhaineann le daltaí sa mhéid gur chóir dóibh a chur in iúl do thuismitheoirí gur féidir go roinnfear eolas atá bailithe ag an scoil le comhlachtaí oideachais eile, mar shampla an Roinn agus na Bolí. Ba chóir a mhíniú go soiléir do na tuismitheoiri cén fáth a bhfuil na sonraí á mbailiú ie le gur féidir anailís thiomsaitheach anaithnid staitistiúil bheith déanta agus le haghaidh leithdháileadh maoinithe. Ba chóir a chur ina luí ar thuismitheoirí go mbaineann RO ainmneacha de na tacair sonraí deiridh den daonáireamh agus nach bhfoilsítear uimhreacha beaga a bhaineann le heolas leochaileach in am ar bith.

Ní cóir do scoileanna na sonraí a bhailiú ar dhóigh a ndíríonn aird ar aon pháiste ( mar shampla trí bheith ag cur ceisteanna ar gach dalta go hoscailte i rang) Ba chóir dóibh bheith leochaileach maidir le ceisteanna a bhaineann le bheith ag aithint eitneachais,  le reiligiún, le fostaíocht sna seirbhísí  srl

1. DALTAÍ ATÁ LE CUIMSIÚ SA TUAIRISCEÁN STAITISTIÚIL

Ba chóir gach dalta ar rolla na scoile, cibé acu atá siad i gcóiríocht i bhfoirgneamh na scoile nó nach bhfuil, a chuimsiú sa tuairisceán seo. Cuimsíonn seo gach páiste ar dalta cláraithe sa scoil é ar 7 Deireadh Fómhair 2011 – (féach: Clárú agus Freastal Daltaí SR 1974/78) agus a d’fhreastail lá amháin ar a laghad.

Féadtar mionsonraí daltaí naíonra agus daltaí rang iontrála a thaifeadadh, a bhfuil socrú déanta ag a dtuismitheoirí leis an scoil go bhfreastalóidh an dalta ar 31 Deireadh Fómhair 2011 nó roimhe. 

2. DALTAÍ A BHFUIL RIACHTANAIS SPEISIALTA ACU

Ba chóir do scoileanna tagairt don leabhrán “Treoir do Scoileanna – Ag Taifeadadh Páistí a bhfuil Riachtanais Oideachais Speisialta acu.”

Daltaí a bhfuil Ráiteas acu – tagraíonn seo do dhaltaí a bhfuil ráiteas riachtanais oideachais speisialta á choinneáil ar bun dóibh ag an Bhord Oideachais agus Leabharlainne faoi fhorálacha an Education (NI) Order 1996, i.e. na daltaí sin ag Céim 5 den Chód Cleachtais in Aithint agus Measúnú Riachtanais Oideachais Speisialta, 1 Meán Fómhair 1998.

Nótáil, le do thoil, go bhféadtar oideachas a thabhairt do dhaltaí a bhfuil ráiteas riachtanais oideachais speisialta acu in aonaid speisialta nó i ranganna príomhshrutha.

Faoin chóras nua códúcháin, caithfear taifead a dhéanamh ar pháistí ag Céimeanna 3, 4 nó 5 ag an leibhéal níos mionsonraithe rangúcháin. Ní gá do pháistí ag Céim 1 nó 2 den chód cleachtais ach na Riachtanais Speisialta Oideachais a bheith taifeadtha ag an leibhéal níos airde rangúcháin.  Níor cheart seo a dhéanamh ach i gcás nach bhfuil aon dul as, nuair nach féidir taifead a dhéanamh ar riachtanais na bpáistí ag an leibhéal níos mionsonraithe.

3. DAONRA NEAMHCHÓNAITHEACH SCOILE
Is éard is páistí pearsanra seirbhíse ann páistí nach bhfuil gnáthchónaí ag a dtuismitheoir/í i dTuaisceart Éireann agus atá mar bhall d’Fhórsaí Armtha HM, ar seal dualgais i dTuaisceart Éireann atá sceidealaithe maireachtáil 2 bhliain ar a laghad. 

Ba chóir líon na bpáistí de chuid phearsanra seirbhíse atá ag freastal ar 7 Deireadh Fómhair 2011 a thaifeadadh. Tá an t-eolas seo á bhailiú ag leibhéal na ndaltaí ar iarratas ón tSeirbhís Comhairleoireachta um Oideachas Páistí (CEAS), gníomhaíocht de chuid na hAireachta Cosanta. Ba chóir go dtuigfeadh tuismitheoirí nach mbainfidh an MOD nó DE úsáid as an phíosa eolais sin le haon pháiste indibhidiúil a shainaithint.  

Níor chóir do scoileanna na sonraí a bhailiú ar dhóigh a bpiocfaidh aon pháiste amach (ar nós ceist a chur ar na daltaí ar fad go hoscailte i rang) ach ba chóir cuimhneamh ar na híogaireachtaí a bhaineann le príobháideachas agus slándáil phearsanta, saincheisteanna a bhfuil tuairimí láidre ag roinnt mhaith teaghlach Seirbhíse fá dtaobh díobh
4. TÍR CHÓNAITHE

Is iad páistí nach gcónaíonn i dTuaisceart Éireann, páistí a chónaíonn i bPoblacht na hÉireann 

nó in áit eile, atá cláraithe i scoil i dTuaisceart Éireann. Taifead, le do thoil, an tír chónaithe 

chuí ón liosta atá curtha ar fáil.

5. BÉILÍ SCOILE IN AISCE

Taifead má tá daltaí i dteideal béilí scoile in aisce a fháil, cibé acu a chuirtear béilí ar fáil nó nach gcuirtear. Nótáil nár chóir go dtaifeadfaí daltaí a bheith i dteideal béilí scoile in aisce a fháil má tá feidhm ag na dálaí seo a leanas:

                              Ní mheasfar go bhfuil dalta i dteideal béilí a fháil in aisce ach má fhaightear fógra ón Bhord Oideachais agus Leabharlainne, nó, in easnamh a leithéid d’fhógra, i gceachtar de na cásanna seo a leanas:-

· ar aistriú ó scoil eile do dhalta, má fhaightear dearbhú scríofa ón scoil eile go bhfuil an dalta faoi láthair i dteideal béilí a fháil in aisce; NÓ

· nuair atá dearbhú ag an scoil cheana féin go bhfuil an dalta i dteideal béilí a fháil in aisce faoi láthair mar gheall ar dheartháir nó dheirfiúr an dalta.

Nótáil, le do thoil, go ndearbhóidh Rannóg Bhéilí in Aisce an Bhoird go bhfuil seo bailí maidir le cruinneas.

Ba chóir an réimse cuí a chomhlánú in áit teidlíocht bhéilí scoile in aisce do dhaltaí i ranganna naíonra a bhfuil a dtuismitheoir/dtuismitheoirí (nó a bhí nuair a chuir siad isteach ar áit a chéaduair) ag fáil Fhordheontas Ioncaim nó Liúntais Ioncambhunaithe do Lucht Chuardach Poist.

6. INSCNE

Cinntigh, le do thoil, go dtaifeadtar inscne gach dalta sa scoil.

7. EITNÍOCHT

Cinntigh le do thoil go gcláraítear eitneacht na ndaltaí uile i do scoil. Ba chóir do thuismitheoirí, agus ní scoileanna, eitneacht a bpáistí a shainaithint, cé acu i bhfoirm scríofa nó ó bhéal (comhaontaithe le tuismitheoir).  

Sainmhínítear Taistealaithe mar dhaltaí de chuid Phobal Taistealaithe na hÉireann, cé acu tá stíl mhaireachtála fhánaíochta/shoghluaiste nó shocraithe/i dtithe acu. Féadfaidh roinnt páistí ón phobal Taistealaithe bogadh ó scoil go scoil roinnt amanna le linn na scoilbhliana agus is iomaí páiste ón phobal Taistealaithe a thagann isteach go mall i dtéarma na scoile; chuige sin, is féidir le scoileanna clárú páiste ón phobal Taistealaithe a thaifeadadh chun críocha an daonáirimh suas go dtí 7 Deireadh Fómhair 2011.  

Cuireann Romach síos ar pháistí ón phobal Romach, ar grúpa eitneach fánaíochta traidisiúnta iad atá scaipthe ar fud na cruinne. Tá dlúthphobal Romach san Eoraip, áfach. Níor chóir Romach a mheascadh le Rómánaigh, ar náisiúnaithe de chuid na Rómáine iad, cé go dtiocfadh le páiste Romach náisiúntacht Rómánach, nó aon náisiúntacht eile a bheith aige/aici. De ghnáth, bíonn páistí Romacha ábalta Romanaí agus teanga Eorpach eile a labhairt, ach bíonn deacrachtaí acu go minic le Béarla, rud a chiallaíonn go rangaítear iad mar ‘núíosaigh’ (EAL).
8. CREIDEAMH

Cinntigh, le do thoil, go dtaifeadtar creideamh gach dalta sa scoil.

9. RÉAMH-MHEASTACHÁIN DALTAÍ

Cuir isteach líon iomlán na ndaltaí i ngach bliainghrúpa a mheasann tú a bheas cláraithe sa scoil i nDeireadh Fómhair 2012.

Ná heisiaigh daltaí aonaid speisialta, le do thoil.

10. TAITHÍ OIDEACHAIS ROIMHE SEO DHALTAÍ  BHLIAIN 1

Cinntigh, le do thoil, gurb ionann líon na bpáistí a thaifeadtar faoi roghanna éagsúla na réimse seo agus líon iomlán na bpáistí i mBliain 1.

11. PÁISTÍ “FAOI AIRE”

Taifead, le do thoil, líon na ndaltaí atá i gcúram (páistí faoi aire) atá ag freastal ar an scoil ar 7 Deireadh Fómhair 2011. Cuimsigh páistí a shainmhínítear i “The Children (Northern Ireland) Order 1995”, i.e. “tagraíonn páiste atá faoi aire údaráis do pháiste – 

(a) atá i gcúram údaráis; nó

(b) a soláthraíonn an t-údarás cóiríocht dó.”

San áireamh anseo tá páistí atá ar altram.

12.
LEANAÍ NÚÍOSCAHA A BHFUIL BÉARLA MAR THEANGA BHREISE ACU A BHFUIL TACAÍOCHT BHREISE DE DHÍTH ORTHU
(i) Is éard is dalta núíosach ann dalta a chláraigh i scoil ach níl na scileanna teanga cuí aige/aici le tairbhe iomlán a bhaint as curaclam na scoile ná as an eispéireas oideachais ina iomláine, agus níl an teanga chéanna aige/aici is atá ag an mhúinteoir, cibé acu Béarla nó Gaeilge an teanga sin. Ba ghnách leis an téarma ‘Béarla mar Theanga Bhreise’ a bheith in úsáid don fheiniméan sin. Ní bhaineann sé le daltaí dúchasacha a shocraíonn gur mhaith leo freastal ar Ghaelscoil. Pléann polasaí na Gaelscolaíochta leis na cásanna sin.
(ii) Daltaí nach bhfuil Béarla mar chéad teanga acu, ach atá ábalta Béarla a thuiscint agus cumarsáid a dhéanamh ann; NÍOR chóir iad a chlárú mar dhaltaí a bhfuil Béarla mar theanga bhreise acu, cé gur féidir a dteanga bhaile a chlárú mar theanga eile seachas Béarla, más cuí.

(iii) NÍOR chóir an réimse ‘Teanga Bhaile’ a úsáid le náisiúntacht amháin a chlárú.

(iv) Tá sé tábhachtach go mbaineann scoileanna úsáid iomlán as liosta na dteangacha atá ar fáil sa réimse ‘Teanga Bhaile’ agus iad ag rangú chéad teanga na bpáistí. 

13. PÁISTÍ AR SCOLÁIRÍ CÓNAITHE IAD

Ba chóir an réimse seo a chomhlánú do na páistí sin atá ar lóistín i scoil.

14.
 IMIRCE

Déan taifead, le do thoil orthu seo amháin

(a) líon na bpáistí atá ar do scoil anois, ach a tháinig chun cónaithe i dTuaisceart Éireann le linn na bliana acadúla 2010/11 (Bliain 1 – Bliain7 amháin); agus,

(b) líon an bpáistí a bhí ar do scoil le linn na bliana acadúla 2010/11, ach a d’fhág Tuaisceart Éireann le cónaí áit éigin eile (san áireamh anseo tá an Bhreatain, Poblacht na hÉireann, nó eile).
15.   PÁISTÍ A BHFUIL MÍCHUMAS ORTHU

Ba chóir an réimse seo a chomhlánú do pháistí a measúnaíodh go raibh míchumas orthu, cibé acu atá riachtanais oideachais speisialta acu nó nach bhfuil. Faoin Special Education and Disability Order, tá dualgais ar scoileanna a chinntiú nach mbíonn míbhuntáiste suntasach ag daltaí a bhfuil míchumas orthu i gcomórtas le páistí eile i dtaca leis an oideachas a fhaigheann siad de.

Is é sainmhíniú míchumais mar a bhaintear úsáid as sna táblaí thíos “go bhfuil míchumas ar pháiste má tá éislinn choirp nó intinne air a bhfuil iarmhairt mhór, fhadtréimhseach (a mhair nó ar dóiche go mairfidh 12 mí nó níos faide) dhiúltach aici ar a chumas le gnáthghníomhaíochtaí laethúla a dhéanamh.

16.(A)
PÁISTÍ ATÁ AG FREASTAL AR AONAID SPEISIALTA I SCOILEANNA EILE NÓ AR SCOILEANNA AR BHONN PÁIRTAIMSEARTHA NÓ SEALADACH
Nuair a bhíonn páistí cláraithe ar bhunscoileanna agus nuair a fhreastalaíonn siad ar scoileanna eile ina dhiaidh sin a bhfuil aonaid speisialta iontu, nó nuair a thugtar oideachas dóibh go seachtrach ar bhonn páirtaimseartha nó sealadach, ba chóir glacadh leis i gcónaí go bhfuil siad cláraithe sa phríomhscoil agus go bhfillfidh siad uirthi i ndeireadh na dála. I dtaca leis an daonáireamh de, áireofar iad ar rolla na chéad (príomh-) bhunscoile. Mar shampla, nuair a bhíonn páiste cláraithe ar bhunscoil, ach ag freastal ar aonad speisialta áit éigin eile 2 lá sa tseachtain i dtaca leis an daonáireamh de, áireofar iad mar dhaltaí de chuid na chéad (príomh-) bhunscoile.
Ar an dóigh chéanna, nuair a chuirtear dalta i scoil/aonad speisialta nó nuair a thugtar oideachas dóibh go seachtrach ar feadh tréimhse ama, ar bhonn lánaimseartha sealadach, is é sin, ag freastal ar an aonad sin 5 lá sa tseachtain, ach ar feadh tréimhse sainiúil ama, áireofar an dalta sin mar chuid den chéad (príomh-) scoil i dtaca leis an daonáireamh de.
Daltaí a mbaineann na cúinsí seo leo ba chóir a stádas a chlárú mar ‘príomh –déchlárú’, mar a leagtar síos i gciorclán scoile 2010/08, “Treoirlínte ar stádas cláraithe daltaí, lena n-áirítear iad siúd atá faoi réir atreoruithe SEN, ag úsáid déchlárú’.
Is féidir coigeartuithe a dhéanamh maidir le daltaí ag aistriú isteach is amach as soláthar speisialta/EOTAS faoin Scéim Chomónta Cistithe. Maidir leis an dá chás a luaitear, coigeartóidh údaráis chistithe leibhéil chistithe do scoileanna ar an bhonn chuí.

16. (B)
SCOILEANNA INA bhFUIL AONAID SPEISIALTA

Is é a chiallaíonn aonad speisialta, aonad atá faofa ag an Roinn Oideachais agus ina n-áirítear na daltaí sin amháin a bhfuil ráitis riachtanais ar leith acu a shainíonn a socrúchán san aonad, nó daltaí atá ansin le haghaidh measúnachta ag Bord Oideachais agus Leabharlann.

Ba chóir do scoileanna a bhfuil aonad speisialta acu mionsonraí gach dalta san aonad sin a chlárú ar 7 Deireadh Fómhair 2011. Má cuirtear daltaí san aonad sin ar bhonn páirtaimseartha nó sealadach, is é sin, nuair atá siad cláraithe le scoil eile go fóill, ba chóir a stádas bheith cláraithe mar ‘fo-déchlárú’, mar a leagtar síos i gciorclán scoile 2010/08, “Treoir ar stádas cláraithe daltaí, lena n-áirítear iad siúd atá faoi réir atreoruithe SEN, ag úsáid déchlárú’.

17.
PÁISTÍ A dTUGTAR OIDEACHAS DÓIBH LASMUIGH DE LÁTHAIR SCOILE
Tagraíonn sé seo do dhaltaí ar gá a gclárú le scoil ach a dtugtar oideachas dóibh lasmuigh den scoil, ach ní ar scoil eile ar bhonn lánaimseartha. I measc na samplaí féideartha de dhaltaí den chineál seo, tá siad siúd a dtugtar oideachas baile dóibh nó iad siúd a fhreastalaíonn ar EOTAS. Ní thagraíonn sé do pháistí a cuireadh ar scoileanna nó ar aonaid speisialta go sealadach.
18.
CÓIRÍOCHT THAISTEALAITHE 

Ní bhaineann an mhír seo ach leis na scoileanna sin a bhfuil daltaí ón phobal Taistealaithe agus ón phobal Romach cláraithe acu. 
Ba chóir cineál cóiríochta na ndaltaí ón phobal Taistealaithe agus Romach a thaifeadadh, bunaithe ar eolas a sholáthraíonn tuismitheoirí/cúramóirí.  Seo a leanas na ceithre chatagóir: Tithíocht Shóisialta, Suíomh Údaraithe, Suíomh neamhúdaraithe, Taobh an bhóthair, Eile. Caithfear an t-eolas seo a iontráil le sonraí an dalta a thaifeadadh. Le níos mó eolais a fháil, féach ar aguisín A
19
 SONRAÍ MEASÚNAITHE EOCHAIRCHÉIM 2
Ba chóir do bhunscoileanna tabhairt dá n-aird chomh maith gur ceanglas dlíthiúil é sonraí Eochairchéim 2 a  aistriú chuig an scoil atá ag glacadh leis an pháiste agus go bhfuil sé riachtanach go gcuirtear sonraí Eochaircheim 2 ón scoil fhriothalach chuig an iarbhunscoil nó chuig an scoil ghramadaí chuí dá n-iontógail i mBliain 8, mar go mbaintear úsáid as na sonraí seo mar chuid de na háirimh  do mhaoiniú SRS ( Spriocdhíriú Riachtanais Shóisialta) do na scoileanna sin –tá míniú air seo seo i bparagraf 3.31 den ChomhScéim Mhaoinithe

Muna bhfuil tú cinnte faoin dóigh le ceann ar bith de na nithe thuas a dhéanamh, déan teagmháil, le do thoil, le deasc chabhrach C2K ar 0870 601 1666.

AGUISÍN A

Tithíocht Shóisialta. Cuireann an chatagóir sin síos ar aon tithíocht de chuid na hearnála poiblí (Feidhmeannas Tithíochta nó Cumann Tithíochta) agus áiríonn sé Cóiríocht Ghrúpáilte, ar forbairtí tithíochta cónaithe iad a bhfuil áiseanna breise acu atá deartha go sonrach le dídean a thabhairt do theaghlaigh shínte Thaistealaithe ar bhonn buan.
 

Suíomh Údaraithe. Cuireann an chatagóir sin síos ar réimse leathan de chóiríocht bhainistithe ina bhfuil bunáit bhuan ag teaghlaigh Thaistealaithe lena gcarbhán a pháirceáil nó le foirgneamh adhmaid a thógáil, ait a bhfuil leictreachas, uisce agus scéim séarachais curtha ar fáil agus áit a mb’fhéidir go soláthrófaí áiseanna eile ar nós aonaid áisiúla chomónta nó indibhidiúla (ag cur leithris, socruithe níocháin agus maireachtála ar fáil).  Lena chois sin, áiríonn an chatagóir sin suímh idirthurais, ar suímh oifigiúla iad do Thaistealaithe fánaíochta agus a sholáthraíonn bunáiseanna: dromchla cótáilte tarramhacadaim, fál sreanga, draenáil, uisce, portaloo agus scéim séarachais, diúscairt/bailiú bruscair, suímh chomhoibrithe, ar suímh iad ar thalamh, ar le Ranna Rialtais iad, áit a mbíonn Taistealaithe lonnaithe ar bhonn sealadach agus suímh phríobháideacha atá ar cíos nó ar le Taistealaithe iad.

 

Suíomh neamhúdaraithe. Suíomh nach bhfuil cead ag Taistealaithe cónaí air agus nach dócha go mbeadh áiseanna ar nós uisce reatha, sláintíocht agus bailiú brúscair ann.
 

Taobh an bhóthair. Tagraíonn sé sin d’aonad soghluaiste, nó do ghrúpa aonad soghluaiste atá páirceáilte ar thaobh an bhóthair.
 

Eile. Áiríonn an chatagóir seo baile atá ar cíos go príobháideach nó ar leis an taistealaí é, cóiríocht do dhaoine gan dídean agus aon rud eile nach féidir a chur isteach sna catagóirí thuas. Níor chóir an chatagóir seo a úsáid mura bhfuil a fhios agat an cineál cóiríochta atá i gceist.
